
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á citrakūṭasthitaśrīrāmastavanam Á Á
namāmi rāmaṃ naranāthamacyutaṃ

kaviṃ purāṇaṃ tridaśārināśanam Á
śivasvarūpaṃ prabhavaṃ mahēśvaraṃ

sadā prapannārtiharaṃ dhṛtaśriyam Á Á 1 Á Á
bhavān sadā dēva samastatējasāṃ

karōṣi tējāṃsi samastarūpadhṛk Á
kṣitau bhavān pañcaguṇastathā jalē

catuṣprakārastrividhō’tha tējasi Á Á 2 Á Á
dvidhā’tha vāyau viyati pratiṣṭhitō

bhavān hariḥ śabdacaraḥ pumānasi Á
bhavāñchaśī sūryahutāśanō’si

tvayi pralīnaṃ jagadētaducyatē Á Á 3 Á Á
bhavatpratiṣṭhaṃ ramatē jagadyataḥ

tatō’si rāmēti jagatpratiṣṭhitaḥ Á
bhavārṇavē duḥkhatarōrmisaṅkulē

tathākṣamīnagrahanakrabhīṣaṇē Á Á 4 Á Á
na majjati tvatsmaraṇaplavō naraḥ

smṛtō’si rāmēti tathā tapōvanē Á
vēdēṣu naṣṭēṣu bhavāṃstathā harē

karōṣi mātsyaṃ vapurātmanaḥ sadā Á Á 5 Á Á



citrakūṭasthitaśrīrāmastavanam

yugakṣayē rañjitasarvadiṅmukhē
bhavāṃstathāgnirbahurūpadhṛgvibhō Á

kaurmaṃ tathā svaṃ vapurāsthitaḥ sadā
yugē yugē mādhava sindhumanthanē Á Á 6 Á Á

na cānyadastīti bhavatsamaṃ kvacit
janārdanādyatprababhūva cōttamam Á

tvayā tataṃ viśvamidaṃ mahātman
lōkākhilā vēda diśaśca sarvāḥ Á Á 7 Á Á

kathaṃ tvamādyaṃ paramaṃ tu dhāma
vihāya cānyaṃ śaraṇaṃ vrajāmi Á

bhavānēkaḥ pūrvamāsīttataśca
mahānahaṃ salilaṃ vahnirūpaiḥ Á

vāyustathā khaṃ ca manō’pi buddhiḥ
cētō guṇāstvatprabhavaṃ ca sarvam Á Á 8 Á Á

tvayā tataṃ viśvamidaṃ samastaṃ
sanātanastvaṃ puruṣō matō mē Á

samastaviśvēśvara viśvamūrtē
sahasrabāhō jaya dēvadēva Á Á 9 Á Á

namō’stu rāmāya mahānubhāva
iti stutō dēvavaraḥ prasannaḥ Á

tadā tu rājñaḥ supratīkasya mūrtiṃ
sandarśayāmāsa tatō’bhyuvāca Á Á 10 Á Á

Á Á iti śrīrāmastavanaṃ samāptam Á Á

